
२०70 साल वैशाख 30 गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. आसन्न संविधानसभाको निर्वाचन सम्वत् २०७० साल मङ्‍सिर महिनाभित्र नै सम्पन्न गर्न निर्वाचनका लागि व्यापक राजनीतिक आधार तयार गर्नेलगायत निर्वाचन प्रक्रियासँग सम्बन्धित विभिन्न तयारीलाई नेपाल सरकारले तीव्रता दिएको व्यहोरा सर्वविदितै छ । मुलुकको विद्यमान राजनैतिक संक्रमणको निकासको एकमात्र विकल्प निर्वाचन हो । निर्वाचनलाई स्वतन्त्र, निष्पक्ष र विश्वसनीय बनाउन र निर्वाचनमा मुलुकका सबै राजनीतिक दलहरूको सहभागिता सुनिश्चित गराउन सबै राजनीतिक दलहरू, नागरिकसमाज, विभिन्न वर्गलगायत सम्बद्ध निकाय एवं समुदायको सक्रिय सहयोगको अपेक्षा गरी परामर्श र छलफलका लागि मिति २०६९ साल चैत १६ मा मन्त्रिपरिषदले परामर्श तथा समन्वय समिति गठन गरेको थियो । सो समितिले विभिन्न राजनैतिक दलका पदाधिकारीहरूसँग विभिन्न चरणमा वार्ता गरी ती दलहरूले पेश गरेका विभिन्न मागहरूका सम्बन्धमा छलफल तथा परामर्श गरिरहेको छ । सरकारको तर्फबाट निरन्तर प्रयत्न भए पनि नेकपा-माओवादी र सो दलसमेत रहेको मोर्चासँग सरकारको औपचारिक सम्वाद, छलफल र परामर्श हुनसकेको छैन । नेपाल सरकारले पठाएको औपचारिकपत्रको सम्बन्धमा नेकपा-माओवादीबाट वार्तामा बस्नका लागि केही पूर्व शर्तहरू राखी पठाएको पत्रप्रति सरकारको गम्भीर ध्यानाकर्षण भएको छ । कुनै पनि समस्या र विषयमा सम्वाद, छलफल र परामर्श गर्न नै पूर्वशर्त राख्ने र त्यस्ता शर्त पूरा नभई सम्वाद, छलफल र परामर्शको प्रक्रियामा नै सहभागी नहुने शर्त नराख्न नेकपा-माओवादीजस्तो जिम्मेवार  दललाई  नेपाल 
सरकार हार्दिक अपिल गर्दछ । कुनै पनि समस्याको समाधान वार्ता, संवाद वा छलफलबाट नै हुन्छ भन्ने कुरामा नेपाल सरकार विश्वास राख्दछ । तसर्थ, आफ्ना पूर्वशर्त त्यागी आसन्न संविधानसभाको निर्वाचन तथा अन्य समसामयिक विषयमा संवाद, छलफल र वार्तामा आउन नेकपा-माओवादी तथा सो दलसमेत रहेको मोर्चालाई नेपाल सरकार, मन्त्रिपरिषद् हार्दिक आह्वान गर्दछ ।
2. परराष्ट्र मन्त्रालय- नेपाली कांग्रेसका सभापति श्री सुशील कोइरालालाई कूटनीतिक राहदानी प्रदान गर्ने।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०70 साल वैशाख 26 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- सार्वजनिक खरिद पुनरावलोकन समितिमा ईन्जिनियरिङतर्फ श्री अशोकनाथ उप्रेतीलाई एक बर्ष र सार्वजनिक खरिदतर्फ श्री लवराज श्रेष्ठलाई दुई बर्षको लागि नियुक्ति गर्ने । 
2. अर्थ मन्त्रालय- दक्षिण एशिया उपक्षेत्रीय आर्थिक सहकार्य सडक सञ्जाल आयोजना कार्यान्वयनका लागि एशियाली विकास वैंकले प्रदान गर्ने ऋण सहायता सम्बन्धी वार्ता टोली गठन गरी परामर्शदाता राख्दा बढीभन्दा बढी नेपाली राख्ने र परामर्शदातालाई उनीहरूको कामप्रति उत्तरदायी बनाउने, Unallocated शीर्षकमा राखिएको रकम न्यूनतम गर्ने, उपकरण र सवारीसाधन खरिद गर्दा न्यून सङ्ख्यामा र कम खर्चिला खरिद गर्ने गरी बजेट राख्ने, Software खर्च नभई नहुने मात्र राख्ने, वैदेशिक भ्रमण नराख्ने गरी वार्ता गर्न अख्तियारी दिने ।
3. अर्थ मन्त्रालय- SAARC Finance Group and Governors' Symposium को २६ औं वैठकमा सहभागिताको लागि अर्थ मन्त्रालयका सचिवलाई पठाउने ।
4. कानुन, न्याय, संविधानसभा तथा संसदीय मामिला मन्त्रालय- थाईल्याण्डको बैंककमा हुने Asia pacific Regional Review Group ले आयोजना गर्ने Face to Face बैठकमा नेपाली प्रतिनिधिमण्डलको नेताको रुपमा भाग लिन कानून, न्याय, संविधानसभा तथा संसदीय मामिला मन्त्रालयका सचिव श्री भेषराज शर्मालाई पठाउने ।
5. पेरिसमा आयोजना हुने OIE को ८१ औं Session मा सहभागिताका लागि माननीय कृषि विकास मन्त्रीको मनोनयन गर्ने ।
6. गृह मन्त्रालय- विशिष्ट व्यक्तिको सुरक्षा (व्यवस्थापन) अध्यादेश, २०७० तर्जुमा गर्न सैद्धान्तिक सहमति दिने ।
7. गृह मन्त्रालय- हातहतियारको मुआब्जा सम्बन्धी निर्देशिका, २०७० स्वीकृत गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 
8. गृह मन्त्रालय- राष्ट्रिय विपद् प्रतिकार्यको कार्यढाँचा स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
9. महिला, बालबालिका तथा समाजकल्याण मन्त्रालय- केन्द्रीय बालकल्याण समितिको कार्यकारी निर्देशक सिसम मल्ललाई पदबाट हटाउने ।
10. वन तथा भू-संरक्षण मन्त्रालय- काभ्रे उपत्यका एकीकृत खानेपानी आयोजनाको लागि वन क्षेत्रको जग्गा उपलव्ध गराउने विषयको प्रस्ताव – मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    
11. सङ्घीय मामिला तथा स्थानीय विकास मन्त्रालय- जग्गा सट्टा-पट्टा गर्न स्वीकृति दिने ।
12. सङ्घीय मामिला तथा स्थानीय विकास मन्त्रालय- फिनल्याण्डमा आयोजना हुने SEAM-N, Seminar on Management and Enforcement on Environment कार्यक्रममा सहभागी हुने सम्बद्ध पदाधिकारीहरुको नेतृत्व गरी उक्त कार्यक्रममा सहभागी हुन सचिवलाई स्वीकृति दिने । 
13. सङ्घीय मामिला तथा स्थानीय विकास मन्त्रालय- फोहरमैला व्यवस्थापन नियमावली, २०७० स्वीकृति विषयको  प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
14. सहकारी तथा गरिबी निवारण मन्त्रालय- गरिब घरपरिवार पहिचान सम्बन्धी आर्थिक(पहिलो संशोधन)  निर्देशिका, २०७० स्वीकृत गर्ने । 
15. सामान्य प्रशासन मन्त्रालय- निजामती कर्मचारीका सन्ततिलाई छात्रवृत्ति उपलब्ध गराउने (तेस्रो संशोधन) निर्देशिका स्वीकृत गर्ने ।
16. सामान्य प्रशासन मन्त्रालय- ओमानको मस्कट तथा बहराइनको मनामामा नेपाली राजदूतावास र चीनको ग्वाङ्गजाउमा नेपाली कन्सुलेट जनरल तथा साउदी अरेबियाको जेद्दामा नेपाली कन्सुलेट स्थापना गर्न आवश्यक संगठन संरचना स्वीकृत गर्ने र परराष्ट्र मन्त्रालय र अन्तर्गतका विभाग, राजदूतावास, कन्सुलेट जनरल, कन्सुलेटको संगठन संरचनामा देहायबमोजिम गर्ने गरी दरबन्दी सिर्जना गर्ने ।
अतिथि सत्कार विभाग यथावत् रहने गरी सो विभागको स्वीकृत दरवन्दीमध्ये उपसचिव १ (कूटनैतिक सेवा), ना.सु. २ (प्रशासन), आ.वा. अपरेटर १, खरिदार १ (प्रशासन), लेखापाल १, ह.स.चा. ५, कार्यालय सहयोगी ७, हेड टेवल व्वाई २, कुक २ गरी २३ पद कायम गर्ने । उल्लिखित पदहरूमध्ये उपसचिव १ (कूटनैतिक सेव) र लेखापाल १ पदपूर्ति नगरी मन्त्रालयकै दरवन्दीबाट कामकाज गर्ने व्यवस्था मिलाउने । अतिथि सत्कार विभागबाट कटौति भएका हलुका सवारी चालक ४ पदहरूमध्ये परराष्ट्र मन्त्रालय र कन्सुलर सेवा विभागमा २/२ पद सार्ने, कार्यालय सहयोगी ५ पदहरूमध्ये परराष्ट्र मन्त्रालयमा २ र कन्सुलर सेवा विभागमा ३ पद सार्ने । 
17. सामान्य प्रशासन मन्त्रालय- देहायका राजपत्रांकित प्रथम श्रेणीका सहसचिवहरूको सरुवा तथा पदस्थापना गर्ने ।

18. सूचना तथा सञ्चार मन्त्रालय- स्वीटजरल्याण्डको जेनेभामा आयोजना हुने World Summit on the Information Society (WSIS) Forum, 2013 तथा Fifth World Telecommunication Policy Forum (WTPF-13) विषयक कार्यक्रमहरुमा जेनेभास्थित संयुक्त राष्ट्र संघका लागि नेपालका स्थायी प्रतिनिधिले भाग लिने ।
19. सूचना तथा सञ्चार मन्त्रालय- कोरियाको सिओलमा आयोजना हुने World Information and Communications Summit 2013 मा माननीय सूचना तथा सञ्चार मन्त्रीले भाग लिने ।
20. स्वास्थ्य तथा जनसङ्ख्या मन्त्रालय- जिल्ला अस्पताल र मानव विकास तथा सामुदायिक सेवावाट सञ्चालित टिम अस्पतालाई गाभी डडेलधुरा जिल्ला अस्पताललाई १०० शय्याको उपक्षेत्रीय अस्पतालमा स्तरोन्नति गर्ने ।
21. स्वास्थ्य तथा जनसङ्ख्या मन्त्रालय- नेपाल स्वास्थ्य सेवा, हेल्थ एजुकेशन समूह, अधिकृत एघारौं तहको प्रमूख स्वास्थ्य शिक्षा प्रशिक्षक/निर्देशक पदमा सुनिलराज शर्मालाई बढुवा नियुक्ति गर्ने ।
22. मं.प.बै.सं. २७/०६९ मिति २069/4/17 को मन्त्रिपरिषद्को बैठकबाट लोक सेवा आयोगका तत्कालीन सचिव श्यामप्रसाद मैनालीको नाम अभिलेखमा राख्ने निर्णय सर्वोच्च अदालतको मिति 2070/9/29 को उत्प्रेषणको आदेशद्वारा बदर भएकोले निजको नाम अभिलेखबाट हटाउने ।
23. विभिन्न संवैधानिक निकायहरूले सम्माननीय राष्ट्रपतिसमक्ष पेश गरेको वार्षिक प्रतिवेदनको कार्यान्वयन अनुगमन गर्नका लागि देहाबमोजिम समिति गठन गरेको छ –
	सि.नं.
	नाम
	संयोजक
	सदस्यहरू
	सदस्यसचिव

	1. 
	सर्वोच्च अदालत
	मा. मन्त्री हरिप्रसाद न्यौपाने
	मन्त्रीद्वय मा.ऋद्धिबाबा प्रधान र मा. विद्याधर मल्लिक –
	सचिव, राजुमान सिंह मल्ल

	2. 
	अख्तियार दुरूपयोग अनुसन्धान आयोग
	मा. मन्त्री माधवप्रसाद घिमिरे
	मन्त्रीद्वय मा. छविराज पन्त र मा. रामकुमार श्रेष्ठ 
	सचिव, सूर्यप्रसाद सिलवाल

	3. 
	महालेखापरीक्षक
	मा. मन्त्री शंकरप्रसाद कोइराला
	मन्त्रीद्वय मा. टेकबहादुर थापा घर्ती र मा. उमाकान्त झा
	सचिव, कृष्णहरि बास्कोटा

	4. 
	लोकसेवा आयोग
	मा. मन्त्री माधवप्रसाद पौडेल
	मन्त्रीद्वय मा. टेकबहादुर थापा घर्ती र मा. रामकुमार श्रेष्ठ
	सचिव, सूर्यप्रसाद सिलवाल

	5. 
	निर्वाचन आयोग
	मा. मन्त्री माधवप्रसाद घिमिरे
	मन्त्रीद्वय मा. छविराज पन्त र मा. रामकुमार श्रेष्ठ
	सचिव, ङइन्द्रप्रसाद उपाध्याय

	6. 
	राष्ट्रिय मानव अधिकार आयोग
	मा. मन्त्री हरिप्रसाद न्यौपाने
	मन्त्रीद्वय मा. विद्याधर मल्लिक र मा. उमाकान्त झा
	सचिव, राजुमान सिंह मल्ल

	7. 
	महान्यायाधिवक्ता
	मा. मन्त्री हरिप्रसाद न्यौपाने
	मन्त्रीद्वय मा. ऋद्धिबाबा प्रधान र मा. उमाकान्त झा
	सचिव, राजुमान सिंह मल्ल


समितिको कार्यादेश-
१.
प्राप्त प्रतिवेदनहरु अध्ययन गरी नेपाल सरकारका कुनै मन्त्रालय/निकायबाट सम्बोधन हुनुपर्ने वुँदा भए सोको पहिचान गर्ने ।
२.
प्राप्त प्रतिवेदनमा उल्लिखित विषयका सम्बन्धमा सम्बन्धित निकायका पदाधिकारीहरुसँग बैठक गरी छलफल गर्ने ।
३.
कुन बुँदामा के गर्नुपर्छ हेरी प्रतिवेदनमा उल्लिखित कुनै विषयमा नेपाल सरकारको तर्फाट तत्कालै केही गर्नुपर्ने भए त्यसका लागि सम्बन्धित निकाय/मन्त्रालयलाई आवश्यक निर्देशन दिने । 
४.
नीतिगत तथा कानूनी सुधारसम्बन्धी बुँदाका हकमा सम्बन्धित निकायहरुसंग समेत छलफल गरी ती विषयमा प्रक्रिया अगाडि बढाउन आवश्यक देखिएमा सोको तयारी गर्न निर्देशन दिने ।
५.
प्रतिवेदनमा देखिएका बेरुजु/औंल्याइएका कमी कमजोरी, दिइएका सुझाव, सो उपर गर्नुपर्ने काम, जिम्मेवार निकाय र समयसीमा सहितको कार्ययोजना सम्बन्धित निकायबाट मगाई छलफल गरी अन्तिम रुप दिने र सोको कार्यान्वयनका लागि निर्देशन दिने । 

५.
यस कामका लागि आवश्यक जनशक्ति सम्बन्धित सचिवले सम्बन्धित मन्त्रालयबाट खटाउने । 

६.
सचिवालयको काम (बैठक डाक्ने, छलफलको सूची वनाउने, निर्णयको अभिलेख राख्ने तथा कार्यान्वयनको लागि लेखी पठाउने) प्रधानमन्त्री तथा मन्त्रिपरिषद्को कार्यालयका उल्लिखित सचिवले गर्ने ।
७.
निर्णयको अभिलेख प्रधानमन्त्री तथा मन्त्रिपरिषद्को कार्यालयको वैठक महाशाखाले राख्ने । वैठकका निर्णयलाई मन्त्रिपरिषद्को निर्णयको रुपमा समावेश नगर्ने ।
८.
दीर्घकालीन रुपमा सम्बोधन गर्नुपर्ने विषयमा छलफल गरी सम्बन्धित निकायलाई आवश्यक निर्देशन दिने । 

९.
समितिले पत्राचार गर्दा “संवैधनिक निकायका प्रतिवेदन कार्यान्वयन समिति” को नाममा प्रधानमन्त्री तथा मन्त्रिपरिषद्को कार्यालयको Letter Pad एबम प्रयोग गरी गर्ने । 

१०.
काम सकेपछि प्रत्येक समितिले आ-आफ्नो विषयको एकीकृत प्रतिवेदन तयार गरी मन्त्रिपरिषद् समक्ष पेश गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०70 साल वैशाख 1९ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. अर्थ मन्त्रालय- राजस्व चुहावट (अनुसन्धान तथा नियन्त्रण) नियमावली, २०७० लाई स्वीकृति दिने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
2. अर्थ मन्त्रालय- जोखिम व्यहोर्ने सम्बन्धमा नीतिगत विषयमा अध्ययन गरी प्रस्ताव ल्याउन अर्थ मन्त्रालयलाई निर्देशन दिने गरी तनहुं जलविद्युत आयोजनाको लागि युरोपियन इन्भेष्टमेन्ट बैंक बाट ऋण सहायता स्वीकार गर्ने र ऋण सम्झौतामा हस्ताक्षर गर्न अख्तियारी दिने ।        
3. अर्थ मन्त्रालय- नेपाल-भारत विद्युत प्रशारण तथा व्यापार आयोजना (थप लगानी) को लागि विश्व बैंक समूहको अन्तर्राष्ट्रिय विकास संस्थाबाट ऋण सहायता प्राप्त गर्न वार्ता टोली गठन गरी वार्ता गर्न अख्तियारी दिने ।   
4. अर्थ मन्त्रालय- सम्पत्ति शुद्धीकरण (मनी लाउन्डरिङ्ग) निवारण (दोस्रो संशोधन) अध्यादेश, २०७०" र "कसूरजन्य सम्पत्ति तथा साधन (रोक्का, नियन्त्रण तथा जफत) अध्यादेश, २०७०" जारी गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
5. अर्थ मन्त्रालय- सीप विकास परियोजनाको लागि एशियाली विकास बैंकसँग हुने वार्तामा नेपाल सरकारको तर्फबाट वार्ता टोली गठन गर्ने र वार्ता गर्दा परियोजनाका लागि आवश्यक सामान खरिद गर्दा सकेसम्म स्वदेशी उत्पादनलाई प्राथमिकता दिने शर्त राख्ने र उक्त वार्ता टोलीमा प्राविधिक शिक्षा तथा व्यावसायिक तालीम परिषदका एकजना पदाधिकारीलाई समावेश गर्ने ।  
6. अर्थ मन्त्रालय- भारतमा आगामी संचालन हुने महालेखापरीक्षकको कार्यालयको समकक्षी पुनरावलोकन सम्वन्धी छलफल तथा वातावरण र दिगो विकास तालिम केन्द्रको समुदघाटन समारोहमा सहभागी हुन महालेखा परीक्षक कार्यालयका कार्यवाहक महालेखापरीक्षक श्री विमला सुवेदीको नेतृत्वमा नायव महाललेखा परीक्षक श्री बाबुराम गौतम सहितको दुई सदस्य टोलीलाई भारत पठाउने । 
7. अर्थ मन्त्रालय- 
(1) अर्थ मन्त्रालयको प्रमुख आर्थिक सल्लाहकारमा मैनादी-७, पाल्पाका डा. चिरञ्जीवी नेपाललाई नियुक्त गर्ने ।
(2) निजलाई मासिक पारिश्रमिक रू. ३५,६००।–, चालक सहितको सवारी साधन र मासिक इन्धन अधिकतम 100 लिटर, स्वदेशमा दैनिक भत्ता रू. 7५०।- र होटल बास खर्च विलबमोजिम हुने तथा विदेश भ्रमण गर्दा नेपाल सरकारले तोकेबमोजिम हुने ।
8. उद्योग मन्त्रालय- नेपाल गुणस्तर तथा नापतौल विभागमा रिक्त नेपाल इन्जिनियरिङ सेवा, मेट्रोलोजी समूहको रा.प. प्रथम श्रेणीको पदमा दीनानाथ मिश्रलाई बढुवा नियुक्ति गरी नेपाल गुणस्तर तथा नापतौल विभागमा पदस्थापना गर्ने।  
9. कृषि विकास मन्त्रालय- अस्थायी दरवन्दी स्वीकृत गर्ने ।  
10. गृह मन्त्रालय- राजस्व तथा औद्योगिक सुरक्षा सम्बन्धी निर्देशिका, २०७० स्वीकृति विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
11. गृह मन्त्रालय- नेपाल प्रहरीका प्रहरी अतिरिक्त महानिरीक्षकद्धय गंगाप्रसाद पाण्डे र रमेशविक्रम शाहको मनोनयन स्वीकृति गर्ने ।
12. गृह मन्त्रालय- महत्त्वपूर्ण प्रतिष्ठानहरूको सुरक्षा सम्बन्धी मापदण्ड, २०७०” स्वीकृत गरी लागु गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
13. गृह मन्त्रालय- विभूषण समितिमा सदस्यहरू तोक्ने । 
14. भौतिक पूर्वाधार तथा यातायात मन्त्रालय- सार्वजनिक सवारीचालक अनुमतिपत्र सम्बन्धी नियमावली, २०७० लाई स्वीकृति दिने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
15. विज्ञान, प्रविधि तथा वातावरण मन्त्रालय- कुटनीतिक नियोगहरूमा आयात हुने पुराना सवारी साधन विषयको प्रस्ताव – मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    
16. शिक्षा मन्त्रालय- अब आइन्दा गैरसरकारी संघ संस्थाको खर्चमा विशिष्ट श्रेणी र प्रथम श्रेणीका अधिकारीहरू विदेश भ्रमण नजाने गरी यस पटकका लागि सचिवको मनोनयन स्वीकृत गर्ने ।  
  
17. सामान्य प्रशासन मन्त्रालय- सम्पत्ति शुद्धीकरण अनुसन्धान विभागको संगठन संरचना एवं दरवन्दी स्वीकृति गर्ने ।  
18. सूचना तथा सञ्चार मन्त्रालय- केन्याको नैरोविमा सञ्चालन हुने विश्व प्रेस काउन्सिलको वैठकमा भाग लिने (बोर्णबहादुर कार्कीसमेत) भ्रमण समर्थन गर्ने ।
19. स्वास्थ्य तथा जनसङ्ख्या मन्त्रालय- नेपाल स्वास्थ्य सेवा, फिजियोथेरापी समूह, फिजियोथेरापिष्ट उप प्रमुख (दशौं तह) श्री गायत्री थापाको अन्य कर्मचारीको वृत्ति विकासमा असर नपर्ने गरी विशेषज्ञ सेवा मात्र लिने गरी मिति २०७०/०१/१५ देखि लागू हुने गरी 1 (एक) वर्षको सेवा अवधि थप गर्ने ।
20. स्वास्थ्य तथा जनसङ्ख्या मन्त्रालय- स्वीट्जरल्याण्डको जेनेभामा आयोजना हुने ६६ औं विश्व स्वास्थ्य सभा तथा Informal Technical Briefing Meeting for SEAR Member States मा भाग लिन माननीय स्वास्थ्य तथा जनसंख्या मन्त्री श्री विद्याधर मल्लिक र सचिव डा. प्रवीण मिश्रलाई भाग लिन पठाउने ।  
21. देहायबमोजिम गर्ने–
(1) खाना खर्च दिने निर्णय कार्यान्वयन गर्दा अतिरिक्त समय समेत काममा खटिनु पर्ने औचित्यलाई आधार मानेर कार्यालयमा हाजीर भएको दिनको मात्र मन्त्रिपरिषद्का माननीय सदस्यका सुरक्षाकर्मी र चालकलाई रकम भुक्तानी दिने गरिएको व्यहोरा राष्ट्रिय मानव अधिकार आयोगलाई जानकारी गराउने ।
(2) नेपाल सरकार मन्त्रिपरिषद्को मिति 2069/5/25 को निर्णयवाट सर्वोच्च अदालतका मा. न्यायाधिशका सवारी चालक र सुरक्षाकर्मीलाई उपलब्ध गराइएको सरह सुविधा राष्ट्रिय मानव अधिकार आयोगका मा. अध्यक्ष तथा सदस्यहरूका सवारी चालक तथा PSO लाई उपलब्ध गराउने र उक्त प्रयोजनका लागि आवश्यक रकम अर्थ मन्त्रालयले राष्ट्रिय मानव अधिकार आयोगलाई निकास दिने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।










